
Annotatsiya: Tadqiqot O‘zbekiston Respublikasidagi gidroelektr stansiyalar va 

ularning mamlakat energetika infratuzilmasi va iqtisodiyoti uchun ahamiyatini tahlil 

qilishga bag‘ishlangan. Ishda mavjud GESlarning asosiy xususiyatlari, ularning texnik 

parametrlari va elektr energiyasi ishlab chiqarishga ta'siri yoritilgan. Bu 

stansiyalarning O‘zbekistonning energetika xavfsizligi va energiya ta’minoti 

barqarorligini ta’minlashdagi o‘rni haqida ham savol tug‘iladi. Tadqiqot GESlar 

faoliyatining iqtisodiy va ekologik jihatlari va ularning mintaqaviy infratuzilmani 

rivojlantirishga qo‘shgan hissasi tahlilini o‘z ichiga oladi.  

Kalit so'zlar: GES, energetika, O'zbekiston, elektr energiyasi ishlab chiqarish, 

texnik parametrlar, energiya xavfsizligi. 

 

ГИДРОЭЛЕКТРИЧЕСКИЕ СТАНЦИИ РЕСПУБЛИКИ 

УЗБЕКИСТАН И ИХ ЗНАЧЕНИЕ 

Аннотация: Исследование посвящено анализу гидроэлектрических 

станций в Республике Узбекистан и их важности для энергетической 

инфраструктуры и экономики страны. В работе освещаются основные 

характеристики существующих гидроэлектростанций, их технические 

параметры и влияние на производство электроэнергии. Также поднимается 

вопрос о роли этих станций в обеспечении энергетической безопасности и 

устойчивости энергоснабжения Узбекистана. Исследование включает в себя 

анализ экономических и экологических аспектов функционирования 

гидроэлектростанций и их вклад в развитие региональной инфраструктуры.  

HYDROELECTRIC STATIONS OF THE REPUBLIC OF UZBEKISTAN 

AND THEIR SIGNIFICANCE 

Abstract: The study is devoted to the analysis of hydroelectric stations in the 

Republic of Uzbekistan and their importance for the energy infrastructure and economy 

of the country. The work highlights the main characteristics of existing hydroelectric 

power plants, their technical parameters and impact on electricity production. The 

question is also raised about the role of these stations in ensuring energy security and 

sustainability of energy supply in Uzbekistan. The study includes an analysis of the 

economic and environmental aspects of the operation of hydroelectric power plants and 

their contribution to the development of regional infrastructure.  

Key words: Hydroelectric power plants, energy, Uzbekistan, electricity 

production, technical parameters, energy security. 

 

Gidroelektrstansiya (GES)-suv oqimining energiyasini gidravlik turbinalar 

yordamida elektr energiyasiga aylantirib beradigan gidrotexnika inshootlari va 

energetika jihozlari majmui. Gidrotexnika inshootlari toʻgʻon yonidagi, derivatsion va 

aralash turlarga boʻlinadi. O‘zbekistonda elektrlashtirish ishlari XX asrning ikkinchi 

choragidan boshlangan. Hozirda Chirchiq, Chorvoq, Farhod, Bosuv, Solor, 

Samarqand, To‘palang GES kabi bir qancha elektr stansiyalari bor. MDH Elektr 

energetika kengashi maʼlumotlariga koʻra, 2017-yil yakuni boʻyicha Oʻzbekistonda 

elektr stansiyalarining umumiy oʻrnatilgan quvvati 14140 MVtni, jumladan issiqlik 

elektr stansiyalari 12129 MVtni, GES 1878,7 MVtni, boshqalarniki 132,9 MVtni 

tashkil etdi. 2017-yilda O‘zbekistondagi elektr stansiyalari jami 60,7 milliard kVt/soat 

elektr energiyasi ishlab chiqardi. GESlarning bir qancha qulay va noqulay tomonlari 

bor. Masalan, ishlab chiqarilayotgan elektr energiyasining tannarxi arzon, boshqa 

elektr stansiyalariga qaraganda ekologik zarari kamroq. Noqulay jihati – suv omborlari 

juda katta maydonni egallaydi, GES qurilishi nisbatan ko‘p mablag‘ talab qiladi. Biroq 

har qanday elektr stansiyasidan yagona ustunlik jihati bor – GESlar qayta tiklanuvchi 

manba bilan ishlaydi. Masalan, issiqlik elektr stansiyalarining manbasi (ko‘mir, 

yoqilg‘i) bir kun kelib tugashi mumkin. Lekin GESlarda sarflanayotgan suv tabiiy 

ravishda har yili qayta to‘planadi. 

O‘zbekistonda GESlarni keng ko‘lamda modernizatsiya qilish zarurati tug‘iladi. 

Ishlayotgan 36 ta gidroelektr stansiyasidan 25 tasi 1940-1980 yillarda qurilgan boʻlib, 

ularning koʻpchiligining foydalanish muddati allaqachon tugagan. Ushbu loyihani 

amalga oshirish natijasida biz uchta GESning umumiy quvvatini kamida ikki baravar 

oshiramiz, shuningdek, elektr energiyasi ishlab chiqarishni 3 barobardan ziyodga 

oshirish kerak degan fikrlar olg’a surilmoqda. 

GESlarning ishlash tarzi juda oson. Gidrotexnik jihozlar suvni ma’lum bosimda 

jo‘natib turadi. Bu suv maxsus quvurlardagi parraklarga kelib uriladi va generatorlarni 

harakatga keltiradi. Natijada elektr energiyasi paydo bo‘ladi. 

Toʻgʻon yonidagi GESlarda toʻgʻon yordamida suv sathi koʻtarilib, kerakli bosim 

hosil qilinadi. GES binosi 3 xil joylashtiriladi: 1) toʻgʻon yonida; 2) toʻgʻondan 

chetrokda; 3) toʻgʻondan pastda, daryo oʻzanida. Toʻgʻon yonida va daryo oʻzanida 

quriladigan GES larda suv bosimini toʻgʻon hosil qiladi. Bunday GES lar suvi koʻp 

boʻlgan, tekis oqadigan togʻ daryolariga, soyliklarning toraygan joyiga quriladi. 

Bularga Qayroqqum, Tuyamoʻyin va Chordara GESlarini koʻrsatish mumkin. 

Derivatsion (GES ning stansiya uzeliga suv kuvurlari, kanal yoki tunnel vositasida olib 

kelinadigan) GESlar oʻrta va yuqori bosimli boʻlib, bosim derivatsiya kanali 

yordamida hosil qilinadi. Bunday GES larga Chorvoq, Farhod va Boʻzsuv kanalidagi 

GESlar kiradi. Aralash GES larda bosim, asosan, daryodagi gidrotexnika inshootlari 

va qisman derivatsiya kanali yordamida hosil qilinadi. GES inshootlari majmuiga 

daryo oʻzanini toʻsib bosim hosil qiladigan bosh inshoot (toʻgʻon), GES binosiga suv 

yetkazib beradigan kanal, stansiya bosim uzeli yoki bosim suv quvuri, suv sathini va 

sarfini tartibga solib turadigan, ortiqcha suvni chiqarib tashlaydigan va boshqalar 

avtomatik qurilmalardan iborat inshootlar; suv energiyasini bevosita elektr energiyaga 

aylantirib beradigan gidroagregat oʻrnatilgan mashina zali va foydalanib boʻlingan 

suvni chiqarib tashlaydigan inshootlar kiradi. Maxsus gidrotexnika inshootlari bilan 

GES turbinalariga keltirilgan suv turbinaning ish gʻildiragini, unga oʻrnatilgan oʻqni 

va oʻq bilan biriktirilgan generatorni aylantirishi natijasida elektr energiya hosil 

boʻladi. Elektr energiya maxsus qurilmalar vositasida isteʼmolchilarga yetkazib 

beriladi. Hozir barcha GES larning ishi avtomatlashtirilgan. Bir necha 

avtomatlashtirilgan GES lar uzoqdan turib (qoʻshni GES dan yoki energosistemaning 

boshqarish pultidan) boshqariladi. GESning belgilangan quvvatiga koʻra kam (5 MVt 

gacha), oʻrta (5—25 MVt) va katta (25 MVt dan yuqori) quvvatli xillarga boʻlinadi. 

Daryoning energetika resurslaridan toʻlaroq foydalanish uchun GES lar kaskad tarzida, 

yaʼni daryo oqimi boʻyicha maʼlum masofada joylashtiriladi. Bunday GES 

kaskadlariga Oʻzbekistondagi Toshkent (Boʻzsuv, Boʻrijar, Oqtepa, Shayxontohur 

GES lari); Qodriya (Qodriya, Qibray, Salar, Oqqovoq-2); Chirchiq (Tovoqsoy, 

Oqqovoq); Quyi Boʻzsuv (GES-14, GES-18, GES-19, GES-22, GES-23); Oʻrta 

Chirchiq (Chorvoq, Hojikent, Gʻazalkent); Shahrixon (GES5A, GES-6A, GES-YUFK-

1, GES-4A YUFK-3); Samarkand (GES-1B, GES2B, GES-ZB, GES-5B) GES 

kaskadlari kiradi. GES lar ichida gidroakkumulyatsiyalovchi elektr stansiya (GAES) 

va koʻtarilish suv elektr stansiya (PES) alohida oʻrin tutadi. GAES lar yirik energetik 

tizimlarda koʻp energiya talab qiladigan (tigʻiz) vaqtlardagi energiyani toʻldirib turish 

uchun quriladi. GAESning energiyani akkumulyatsiyalash xususiyati energetik 

tizimdagi baʼzi vaqt oraligʻida boʻsh boʻlgan elektr energiyadan foydalanishga 

asoslangan. 

Ta’kidlash joizki, O‘zbekistonda maxsus dastur doirasida o‘rta muddatli 

istiqbolda 42 ta yangi GES qurish va 32 ta mavjud GESni modernizatsiya qilish 

rejalashtirilgan. Joriy yilda 10 ta loyiha amalga oshirilmoqda, birinchi bosqich qiymati 

364,6 million dollarni tashkil etadi. 

Mutaxassislarning fikricha, O‘zbekistonning gidroenergetika resurslari yiliga 

27,4 milliard kilovatt/soatgacha elektr energiyasi ishlab chiqarish imkonini beradi. Shu 

bilan birga, bugungi kunda mamlakatimiz umumiy gidroenergetika salohiyatining atigi 

6,5 milliard kilovatt-soati yoki 23,7 foizi o‘zlashtirilgan. 

 

O‘zbekistonning gidroenergetika sanoati 

№ Gidroelektr 

stansiya nomlari 

Ishlab 

chiqarish 

quvvati 

Qaysi hudud 

joylashgan 

Qaysi daryoga 

qurilgan 

1 Chorvoq GESi 666 mWt Toshkent Chorvoq daryosi 

2 To’palon GESi 175 mWt Surxandaryo To’palondarosida 

3 Xo’jakent GESi 165 mWt Toshkent Chirchiq daryosi 

4 Tuyamo’yin GESi 150 mWt Xorazm Amudaryoda 

5 Andijon GESi 140 mWt Andijon Qoradaryoda 

6 Farxod GESi 128,24 mWt Sirdaryo Sirdayoda 

7 G’azalkent GESi 120 mWt Toshkent Chirchiqda 

8 Chirchiq GESi 84 mWt Toshkent Chirchiqda 

9 Shaxrixon GESi 11,4 mWt Andijon Shaxrixon kanali 

10 Oxangaron 26 mWt Toshkent Oxangaronda 

 

GESlar Oʻzbekiston energetika tizimida muhim oʻrin tutib, mamlakat elektr 

energiyasi ishlab chiqarishning salmoqli qismini taʼminlaydi. Bu mamlakatning 

energiya xavfsizligi va iqtisodiy rivojlanishiga ta'sir ko'rsatadigan o'ta muhim sohadir. 

Tadqiqot GESlar faoliyatining texnik jihatlarini, ularning atrof-muhitga ta'sirini, 

shuningdek, O'zbekistonda umumiy energiya ishlab chiqarish tuzilmasida ishtirok 

etishining ahamiyatini chuqurroq tushunish imkonini berdi. 

Biroq, samaradorlik va barqarorlikni maksimal darajada oshirish uchun nafaqat 

mavjud, balki potentsial gidroenergetikani rivojlantirish loyihalariga ham e'tibor berish 

muhimdir. Buning uchun atrof-muhit omillari, loyihalarning ijtimoiy ahamiyati va 

iqtisodiy maqsadga muvofiqligini hisobga olgan holda kompleks yondashuv talab 

etiladi. Mavjud GESlar ishini optimallashtirish va yangi texnologiyalarni joriy etish 

http://pedagogs.uz/


“PEDAGOGS”  international research journal                             ISSN: 2181-4027_SJIF: 4.995                                                               

www.pedagogs.uz         Volume-48, Issue-2, December -2023 99 

mamlakatning umumiy energetika salohiyatini oshirish va kelajakda energiyaga 

bo‘lgan ehtiyojini qondirish imkonini beradi. 

Shunday qilib, O‘zbekiston Respublikasi gidroelektr stansiyalari mamlakatning 

energetika barqarorligini ta’minlash va barqaror rivojlanishida muhim ahamiyat kasb 

etadi. Puxta rejalashtirish, innovatsion yondashuvlar va gidroenergetikadan 

foydalanishning barcha jihatlarini hisobga olish kelajakda energiya samaradorligi va 

barqarorligiga erishishda muhim rol o'ynaydi. 

